
BYGGINGARLÝSING FYRIR HÓTEL (GISTISKÁLA).
ALMENNT:
Á lóðina kemur steinsteyptur gistiskáli með einhalla þaki - kjallari er undir húsinu að hluta.
Á 1. hæð koma 16 gistiskálar ásamt sal fyrir hópa og aðstöðu fyrir heitan pott.
Í kjallara koma geymslur, tæknirými og 8 útleigueiningar sem nýtast fyrir geymslu á vélsleðum o.þ.h.
Gistiskálar 110 og 112 nýtast fyrir hreyfihamlaða einstaklinga en að öðru leiti er hæðin hönnuð samkvæmt algildri hönnun.
Húsið er einangrað að utan og eru útveggir klæddir hvítri sléttri málmklæðningu nema við aðalinngang er klætt með timburborðum.
Inntök Norðurorku og smáspennulagnir eru í tækniherb. sem er staðsett í kjallara. Staðsetning heimlagnar er gerð í samráði við Norðurorku.
Sorpgerði er staðsett norðan/austan við húsið en þaðan er sorpið flutt á viðurkenndan móttökustað fyrir úrgang.
Húsið er í notkunarflokki 4.
ÚTVEGGIR/SÖKKLAR:
Útveggir á 1. hæð eru 15sm steinsteyptir og einangraðir að utan með 100mm steinullareinangrun (150 kg/m3), timburleiðurum (skrúfist fastar inn í stein) og að lokum
klæddir með sléttri álklæðningu í hvítum lit en timburklæðningu (ljósbrún) við aðalinngang.
Útveggir kjallara eru steinsteyptir (15/20sm). Þar sem jarðvegur kemur að veggjum eru þeir ábornir þéttiefnum og einangraðir að utan með 100mm frauðplasti en utan
á einangrun kemur drendúkur. Kjallaraveggir sem eru sýnilegir eru með sama frágang að utanverðu eins og útveggir á 1. hæð. Þar sem kjallaraveggir standa upp úr jörðu
er klætt með álplötum. Að innan eru veggir heilspartlaðir og málaðir í ljósum lit nema í útleigugeymslum, tæknirými og geymslu í kjallara eru veggir rykbundnir og
málaðir í ljósum lit.
Sökklar eru einangraðir með 75mm steinull (sökkulull) og eru þeir hlutar sem standa upp úr jörðu klæddir álplötum. Allar klæðningar veggja að innanverðu eru í flokki 1.
INNVEGGIR:
Veggir milli gistiskála og gistiskála/gangs eru 20sm steinsteyptir og fullnægja kröfunni 52dB - á milli gistiskála og anddyris er bætt við hljóðeinangrun þannig að þeir nái
kröfunni 60dB.
Aðrir innveggir eru 12sm steinsteyptir og 12sm léttir veggir eru gerðir úr blikkstoðum og klæddir beggja vegna með tvöföldu rakagipsi. Veggir í snyrtingum/ræstingum
eru lagðir vinyldúk í hæð 210sm.
Veggir í kjallara eru 15/20sm steinsteyptir. Að innan eru veggir heilspartlaðir og málaðir í ljósum lit nema í útleigugeymslum, tæknirými og geymslu í kjallara eru veggir
rykbundnir og málaðir í ljósum lit. Allar klæðningar veggja eru í flokki 1.
ÞAK:
Þakplata er steypt með halla fyrir 180mm frauðplast + 30mm harðpressaða steinull sem á er klætt með tvöföldum viðurkenndum þakdúk sem er skrúfaður fastur niður í
stein.
Þakvirki er byggt úr 60mm forsteyptri "filegran" plötu og 15-17sm ásteypulagi.
Neðan á loft 1. hæðar (ekki í blautrýmum) eru límdar 20mm harðpressaðar steinullarplötur (í hvítum lit) til hljóðeinangrunar. Útkragaðar þakbrúnir eru gerðar úr timbri
og klæddar álplötum í hvítum lit. Allar klæðningar lofta eru í flokki 1. Loft í blautrýmum eru sandspörtluð og máluð í ljósum lit.
GÓLF (MILLIGÓLF):
Milligólf eru byggð úr 60mm forsteyptri "filegran" plötu og 15-17sm ásteypulagi. Neðan á loft í alrými kjallara og útleigugeymslum eru límdar 20mm harðpressaðar
steinullarplötur (í hvítum lit) til hljóðeinangrunar en í  tæknirými og geymslu eru loft rykbundin og máluð í ljósum lit.
Á gólf í snyrtingum, ræstingum, sal, stiga, anddyri og alrými kemur vinyldúkur. Gólf í gangi milli gistiskála er lagt slitsterku/hljóðdemprandi teppi en gólf gistiskála er lagt
vinylparketi.
Gólf í útleigugeymslum, tæknirými, geymslu og alrými eru pússuð og rykbundin. Gólf á jarðfyllingu eru 12sm steinsteypt og einangruð að neðan með 100mm
plasteinangrun.    
GLUGGAR/ÚTIHURÐIR:
Gluggar/hurðir eru smíðaðar úr timbri og eru hvítar að lit og klæddar álflasningum í sama lit (Ral. 9010) nema rennihurðir sem eru álhurðir. Gler er tvöfalt
einangrunargleri (K gler eða gasfyllt) (U-gildi=<1,4 W/m2/K).
Rennihurðir eru með loftunarristum. Gluggar/hurðir eru settir í eftir á. Rennihurðir eru með glugga til hliðar er nær niður í gólf. Gler skal vera öryggisgler samanber
reglur þar um. Almennt gildir að öryggisgler komi í glugga/hurðir þar sem fjarlægð í gólf er minna en 60 sm.
Rafopnun komi í hurðir sem eru merktar R á teikningu og skal hún vera staðsett beggja vegna við hurð. Staðsetning á dósum vegna þessa skal vera samkv. reglum þar
um.
Aðalinngangshurð (anddyri) er vélknúin rennihurð og skal uppfylla kröfur um dyr í flóttaleið og vera auðopnanleg. 
Svalahurðir skulu vera þannig að hægt sé að opna þær að innan án lykils (snerill/handfang).
Hindrunarlaus umferðarbreidd allra útihurða skal minnst vera 0,83m og samsvandi hindrunarlaus hæð minnst 2,07m.
Hindrunarlaus umferðarbreidd allra svalahurða skal minnst vera 0,80m og samsvarandi hindrunarlaus hæð minnst 2,00m.
INNIHURÐIR/INNRÉTTINGAR:
Innihurðir eru úr timbri. Hurðir inn í gistieiningar skulu vera þannig að hægt sé að opna þær að innan án lykils (snerill/handfang) - krafa um eldvarnar- og hljóðkröfu er
sýnd á grunnmyndum.
Umferðarbreidd þeirra skal vera minnst 80sm og samsvandi hæð 200sm.
LAGNIR/LAGNASTOKKAR:
Inntök eru í tækniherb. sem er staðsett er í kjallara hússins. Stofnlagnir fyrir 1. hæð og kjallara (einangrað álpex) komi í steypt gólf. Deilikistur eru staðsettar í snyrtingum
fyrir gistiskála en á vegg útleigugeymslna. Fyrir aðstöðu á 1. hæð og geymslur í kjallara koma deilikistur í tækniherb. Neysluvatnslagnir (álpex og einangrunarádrag) koma
í steypt gólf. Gólfhitakerfi (Ø20X2,0 PePEX rör með súrefniskápu) er í öllum rýmum og eru lagnir staðsettar í gólfsteypu gólfanna. Stýring gólfhita er gerð með
hitanemum og mótorlokum sem staðsettir eru við deilikistur. Hámarkshitastig neysluvatns við töppunarstað sé 65°C. Frárennslislagnir í grunni og utanhúss eru PVC
plastpípur en innanhúss eru notaðar PP plastpípur. Niðurföll koma í öll blautrými (táknað GN á teikningum). Niðurföll eru frá svölum en afrennsli er út á lóð frá
veröndum. Þakniðurföll eru 70mm plaströr er koma utan á klæðningar útveggja. Vélknúin loftræsing kemur í snyrtingar, útleigugeymslur og ræstingu. Önnur rými eru
loftræst í gegnum opnanleg fög í gluggum eða gluggaristum. Lagnastokkar eru gerðir samkv. EI60 þ.e. tvöfalt gips. Við plötuskil skal staðsetja eldvarnar/herpihólka á
lóðréttum lögnum. Steypt er að lögnum þar sem þær ganga í gegnum steyptar plötur. Hámarkshljóðstig frá lögnum sé LpA, max 32dB. Raflagnir eru hefðbundnar og
staðsettar í veggjum/plötum. Ein hitaveitugrind/aflestrarmælir er fyrir allt húsið og er staðsetning mælis í sameiginlegu tæknirými. Aðaltafla rafmagns og aflestrarmæla
er staðsett í tæknirými en greinitöflur koma í hvern gistiskála og útleigugeymslur.
STIGI:
Stigi er steinsteyptur og handrið (h=90sm) eru lóðréttir stálpilar ásamt handlista. Stigi er lagður vinyldúk.
SVALIR/VERÖND:
Svalir eru forsteyptar og skal yfirborð vera hálkuvarið. Handrið er gert úr lóðréttum stálpilum (heitgalv.) og er hæð á handrið 120sm.
Verönd gistiskála er steinsteypt ásamt skjólveggjum og er yfirborð gólfs hálkuvarið - snjóbræðsla kemur í verönd.
Verönd fyrir almenning er steinsteypt ásamt skjólveggjum upp í hæð 110sm en þar ofan á kemur 40sm hátt öryggisgler. Snjóbræðsla kemur í verönd. 
Lóð:
Bílastæði og akvegir eru malbikuð en stéttar við hús eru steinsteyptar en snjóbræðsla kemur í allar steyptar stéttar svo og bílastæði hreyfihamlaðra áamt aðkomu að
anddyri.
Gert er ráð fyrir 18 bílastæðum en þar af eru 2 fyrir hreyfihamlaða.
Við bílastæði er gert ráð fyrir möguleika á tengingu vegna hleðslu rafbíla.
BRUNAVARNIR:
Húsið er í notkunarflokki 4. Viðurkennt númerað brunaviðvörunarkerfi er í öllu húsinu skv. ÍST EN 54 og reglum Mannvirkjastofnunar. Reykskynjarar skulu vera með
hljóðgjafa. Kerfið verður tengt viðurkenndri vaktstöð. Stjórnstöð ásamt yfirlitsmynd er í aðalanddyri. Slökkvitæki samkv. rgl. 1068/2011 koma í húsið - 4 á 1. hæð og 3 í
kjallara - staðsetning samkv. teikningum. Slökkvitækin skulu sett upp af viðurkenndum aðila. Staðsetning slökkvitækja verða merkt með til þess gerðum skiltum af
hæfilegri stærð miðað við sjónfjarlægð. Reyklosun er gerð í gegnum glugga, hurðir og innkeyrsluhurðir.
Neyðarlýsing og leiðamerkingar er skv. ÍST EN 1838, ÍST EN 50172 og ISO 16069. Lagt er að tengingu fyrir neyðarlýsingu á snyrtingum hreyfihamlaðra.
Flóttaleiðalýsing 1 lúx verður í göngum en 5 lúx yfir stiga.
Flóttaleiðir gistiskála eru út um gang og einnig út um svalahurðir.
Hurðir í flóttaleið skal vera hægt að opna innan frá án lykils eða verkfæra. Björgunarsvæði/aðkoma slökkviliðs að aðalhliðum er um gangstétt/bílastæði/götu en á öðrum
hliðum er gert ráð fyrir að björgunarstarf sé framkvæmt með lausum stigum. Gerður verður þjónustusamningur um viðhald á brunavörnum hússins;
brunaviðvörunarkerfi, neyðarlýsingu, leiðamerkingum og handslökkvitækjum.
Burðarvirki:
Berandi byggingarhlutar eru a.m.k. R60 og hæðarskil eru R90.
Annað:
Hvað varðar kröfur og öryggismál hreyfihamlaðra skal fara eftir ákvæðum byggingarreglugerðar, sjá einnig greinagerð aðalhönnuðar.
Eingöngu er heimilt að nota byggingarvörur sem hafa hlotið staðfestingu tilnefnds aðila á samræmi eða eru CE-merktar, samanber kafla VIII í mannvirkjalögum.
Teikningarnar eru yfirfarnar af burðarvirkishönnuði.
Almennt er starfsmannafjöldi í húsinu engin. Fjöldi gesta getur verið allt að 64.
Uppdrættir er sýna útgönguleiðir ásamt upplýsingum um viðbrögð við eldsvoða koma í gistiskála. 

 
 

Kólnunartölur og niðurst. orkuútreikninga:
U-gildi þaks (samloka) < 0,26 W/m2K
U-gildi útveggja < 0,39 W/m2K
U-gildi glugga < 1,58 W/m2K
U-gildi inngangshurða < 0,89 W/m2K
U-gildi innkeyrsluhurða < 0,89 W/m2K
U-gildi gólfs á fyllingu < 0,36 W/m2K

Leiðnitap á ferm. gólfs.      0,77  W/m2 C
Vegið meðaltal útveggja.   0,71   W/m2 C
Aflþörf.                               84,677 W

